
КЕРЕШ
                                      Тышы сары, эче  ак,
.                                         Ай-һай, күңел ләззәте: 
                                             Ерактан торып елата
                                             Ай-һай, күңел йомшагы.
(Суган)                             
        Үсемлекләр үстерү бик күп белем һәм сабырлык таләп итә. Бигрәк тә кышын бүлмә шартларында үсемлекләр үстерү бик мавыктыргыч. Әгәр ул дару  һәм ашамлык өчен кулланылса, бу икеләтә күңелле. 
АКТУАЛЬЛЕГЕ: Еш кына кышын өлкәннәр һәм хәтта балалар өй шартларында тәрәзә төбендә суганны яшел кыяк өчен үстерәләр. Кыш һәм яз айларында кешеләргә витаминнар җитешми башлый. Ә суганда витаминнар бихисап. Үзенең состафында  фитонцидларның күп булуы аркасында суган авыру таратучы микроорганизмнарны юкка чыгарырга сәләтле. Тәҗрибәләр һәм эзләнүле өйрәнүләр безгә шундый кыйммәтле үсемлекне мөстәкыйль үстерүгә ярдәм итәчәк. 
МАКСАТ:   Өй шартларында яшел кыякка суган үстерү өчен әйбәт булган сортларны билгеләү,  аның үсү шартларын һәм үстерү ысулларын өйрәнү.    
БУРЫЧЛАР: 
1. Суган, аның файдасы һәм аны үстерү ысуллары турындагы  әдәбиятны,  тәҗрибә эше алып баруны өйрәнү.                                                                    
 3. Баш суганны яшел кыяк өчен үстерү. Стригуновский сорты һәм Шалот – суганның уңдырышлылыгын өйрәнү.                                                                                     

4. Суганның үсү шартларының уңышка тәэсир итүен өйрәнү.
5. 1-4 нче сыйныф укучылары арасында сораштырулар үткәрү.
ГИПОТЕЗАЛАР:
 1. Шалот суганы Стригуновский сорты белән чагыштырганда күбрәк кыяк бирер дип уйлыйм. 
2. Якты бүлмәгә куелган суганнар беренчерәк тишелер дип фаразлыйм.
 3.  Аэрация ысулы белән үстерелгән суган кыска срокта күбрәк уңыш бирер дип фаразлыйм.                                                                                                

ЭЗЛӘНҮ-ТИКШЕРҮ ОБЪЕКТЫ:  2 төрле сорт. башлы суган 
         ЭЗЛӘНҮ-ТИКШЕРҮ МЕТОДЫ:  суган белән тәҗрибәләр үткәрү проблемасы өчен мәгълүмат эзләү һәм аны анализлау, фенологик күзәтүләр, сораштыру үткәрү.
ДӘВАМЛЫЛЫГЫ: кыска  срокка  (10.02. 13 – 10.03.13).
ЭЗЛӘНҮ-ТИКШЕРҮ ТӘҖРИБӘСЕН ҮТКӘРҮ УРЫНЫ: өй шартлары. 
ПРАКТИКАДА КУЛЛАНУ: әлеге эш нәтиҗәләре әйләнә-тирә дәресләрендә, сыйныфтан тыш эшләрдә кулланылырга мөмкин; үстерелгән суганны туклану өчен  файдалану.                            

БҮЛЕК I.              СУГАН  - БЕЗНЕҢ ЯШЕЛ ДУСТЫБЫЗ
1.1. Башлы суганның килеп чыгу тарихы.
Безнең илебездә һәм чит илләрдә яшелчәләр арасында киң кулланыш тапкан һәм иң популяр булып  саналганы – суган. Аны ашамлык буларак, һәм төрле блюдаларга тәмлеткеч итеп файдаланалар.  Суган Лалә чәчәклеләр семьялыгына керә. Фәндә аларның 400 дән артык төре бар. Халык юкка гына "Суган бакчаның яме,ашның тәме " дип әйтмәгән ."Суган җиде авыруга дәва" дигән мәкаль дә бар.Моннан 5-6 мең еллар элек үк кеше суганның шифалы икәнен белгән, аны дәва чарасы итеп файдаланган. Башта суганны Кытайда, аннан соң Һиндстанда, борынгы Мисырда, Грециядә һәм Римда үстерә башлаганнар. Һәр халык элек-электән үк суганның дәвалау үзлеген белгән. Мәсәлән, 6орынгы греклар һәм римлылар,  суганны мул итеп салып пешергән аш кешенең көчен, кыюлыгын арттыра, суган күрүне үткенләндерә һәм ишетүне  яхшырта , дип ышанганнар. Шуңа бәйләп, аларда солдат ашына көн саен суган салу мәҗбүри саналган. Урта гасырларда (1250 еллар) Франция армиясенә әсирлеккә эләккән кешеләрне азат итү өчен, французлар һәр әсиргә 8 баш суган исәбеннән суган таләп итә торган булганнар. Ул гына да түгел, суган кешене дошман утыннан саклый дип ышанып, сугышка керүче солдатның металл  калканы астына, нәкъ йөрәк турысындагы кесәсенә суган салганнар. Борынгы заманда суганны астрономия дәресләрендә уку әсбабы итеп тә кулланганнар. Шулай ук, суганны чебеннәргә каршы көрәш чарасы буларак та файдаланганнар –аны урталай ярып чи килеш кухня түшәменә элгәннәр.  
Борынгы Русьта суган  12-13 гасырда үстерелә башлаган. Шул вакытлардан бирле ул төп ашамлыклардан санала. Ул вакытта аны күбрәк ярлылар кулланган. Бигрәк тә пост вакытларында баш суганны ипи һәм  үсемлек мае салынган су яки квас белән ашаганнар. Суганны урта хәллеләр дә, байлар да яратып ашаган. Явыз Иван хакимлек иткән заманнарда табада суган белән кыздырылган бавыр боярларның иң яраткан ризыгы булып саналган.

Суган турында Корьәндә дә искә алына: Муса пәйгамбәргә Аллахтан суганны башка төрле яшелчәләр белән алыштыруын үтенәләр. Шунда Муса пәйгамбәр әйтә: “Сез иң яхшыны түбәнрәккә алыштырмакчы буласызмы?, -ди.
 Күп кенә европа халыклары да башлы һәм яшел суганны бүген үз рационнарында киң файдаланалар. Испания башлы суган үстерүнең үзәге булып санала. Монда үзенең татлылыгы һәм зурлыгы белән дан тоткан Испания суганы сорты китереп чыгарылган. Ул җир шарындагы барлык төр суганнардан да өстен санала. Оның авырлыгы 450 граммга кадәр җитә.  Бу суган тәм ягыннан иң йомшагы, һәм зурлык буенча иң зурысы.. 

1.2. Суганның дәвалау үзлекләре.
Суганның файдасы нидә һәм аны ничек кулланалар? Башлы суганның кыяклары һәм суганчалары С һәм В витаминнарына бай,аларда лимон һәм алма кислоталары,эфир мае бар,шуңа күрә суганның исе һәм тәме әче. Болардан тыш,суганчаларда шикәрләр һәм каротин күп. Суганны ашказанының хәрәкәт һәм секреция эшчәнлеге җитешмәүгә китерә торган ашказаны-эчәк тракты какшаганда, гипертониядән, атеросклероздан, авырулардан соң гомуми хәлсезлектән, салкын тиюдән ашыйлар. Порей суган май басудан, тоз утырудан, бөер-таш авыруыннын кулланырга киңәш ителә.     Кыяк һәм суганчаларны ашка яңа җыелган килеш,консервланган,кыздырылган һәм пешерелгән хәлдә кулланалар. Яшел һәм башлы суган һәр җирдә ашамлык әзерләгәндә кулланыла. Суган составында кеше өчен кирәкле күп төрле матдәләр, мәсәлән  30 лап  минераль тоз,  дистәгә  якын  витамин  бар, күз һәм сулыш юлларына тәэсир итүче  эфир майлары, органик кислоталар һәм ферментлар бар. Элек-электән халык аны дәва чарасы итеп кулланган.Ул ашка тәм кертә, аппетитны ача, аш юлларының эшен яхшырта. Аны изеп, тән ярасына япканнар, тиредәге кайбер гөмбә авыруларын дәвалаганнар, суган боткасын бал белән катнаштырып дару әзерләгәннәр. Килеп чыгышы белән суган Урта Азия һәм Кавказ якларыннан. Әче булуына карамастан, суганда шикәр күп. Шулай ук минераль тозлар, бактерияләрне үтерүче биологик актив матдәләр дә бар. Суган ашказаны-эчәклек трактының эшчәнлеген яхшырта, йөрәккә ярдәм итә, организмдагы холестеринны киметә, артерия кан басымын җайга сала. Суганның яшел сабагы да файдалы. Аны сөялгә куялар. Чәч коелганда яшел сабакларны баш тиресенә сөртү дә булыша. Суганны артык күп ашау зарарлы икәнен дә онытмагыз.
Азык-төлек институтының медицина фәнни Академиясе тикшеренү нәтиҗәләре күрсәткәнчә, бер кеше өчен суган ашауның уртача  еллык нормасы 8,2 кг.
1.3  Укучылар арасында сораштыру.  Анкетирование учащихся
Мин 1-4 сыйныф укучылары арасында сораштыру үткәрдем. Аларның суган турында нәрсәләр белүләрен, аны азык өчен кулланалармы, кышын өйдә яшел суган үстерәләрме икәнен ачыклауны  максат итеп куйдым. (өстәлмә №1)

Барысы 17 укучыга сораулар бирелде. Сораштырулардан күренгәнчә,  укучыларның күбесе суганның файдалы яшелчә икәнлеген беләләр. Бары тик 1-2 сыйныф укучылары гына суганның дәвалау үзлеген азрак күз алдына китерәләр. Барлык балаларның яртысы суганны еш кулланалар, яше зуррак булган саен суганны яратучылар саны күбәя. 

Күпчелек укучылар суганны чи килеш – иң туклыклы хәлдә ашыйлар. Бары тик  6 бала гына суганны бик үк яратып бетермиләр, чи килеш бөтенләй ашамыйлар.(1-2сыйныф укучылары) Ә менә  кышын өй шартларында суганны кыяк өчен барлык сораштырылган балаларның яртысыннан азрагы устерә икән. Шуңа күрә дә мин сыйныфташларыма яшел суган үстерүнең технологиясе белән танышып аларга өй шартларында яшел кыякка суган үстерүне тәкъдим итәргә телим. Ул организмны кирәкле булган витаминнарга баетып иммунитетны үстерергә һәм төрле инфекцияләргә каршы торучанлыкны арттырырга ярдәм итәчәк. 

1.4. Суганның сортлары  
Суганның   нинди сортларын үстерергә? Башлы суганның сортларын һәр һәвәскәр яшелчәче үзенә ошаганын сайлап ала. Аларның әчеләре, ярымәчеләре һәм төчеләре була. Төбендәге суганчалар саны буенча башлы суганның сортларын аз оялыларга, уртача оялыларга һәм күп оялыларга бүлеп йөртәләр. Суганчаларның зурлыгы 50 г нан алып 100 г кадәр була. Аларның төсе башлыча сары була, ләкин шәмәхә төсендәге  һәм көмешсыман аклары да орчый.
 Стригуновский сорты  Белгород өлкәсеннән килгән җирле сорт. Тиз өлгерә, яхшы у ңышлы, сакланышы уртача. Суганчалары эре, йомры яки йомры-яссы формалы. 

 Шалот суган уртача өлешле суган. Аны икенче төрле семьялы суган дип тә йөртәләр.  Ул яшел кыякка үстерү өчен әйбәт дип санала. Тишелеп чыгу һәм кыяк җыю вакыт аралыгы якынча 25-35 көн.   Шалот суганының бер суганчасыннан берничә төп суганча алалар, шулай ук аның яфраклары нечкәрәк һәм йомшаграк.  

  Шалот суган                                                                  Стригуновский сорты
 Суганны  кайчан һәм ничек үстерергә? Суганның барлык төрләре дә салкынга чыдам. Аларның орлыклары 1-2 градус җылыда шыта, әмма18-20 градус та яхшырак үсә. Башлы суганның шытымнары 2 градуска кадәрге кырауларны кичерә, ә башка төрләренеке - аннан да түбәнрәк температурага да чыдый. Көз көне утыртылган суганчалар яхшы кышлый һәм язын әйбәт үсеп чыга. Суган балчыксыл, комсу туфракларыда яхшы үсэ. Аларны аш чөгендере үстергәндәге кебек үк эшкәртәләр һәм ашлыйлар. Тик суган астына тирес кертмиләр, ә аны элгәр өчен генә кулланалар. Ярлы туфракларда яз  сөргәндә туфракка 1,5-2кг/м черемә кертеп күмдерәләр. Фосфорлы-калийлы минераль ашламаларны яз көне, азотлы ашламаларны –фосфорлы калийлы ашламаларның калганы белән бергә яз көне кертү яхшырак булыр.
БҮЛЕК II.            ТӘҖРИБӘ ҮТКӘРҮ МЕТОДИКАСЫ ҺӘМ НӘТИҖӘЛӘРЕ.    
Беренче һәм икенче тәҗрибә өчен 2 төрле сорт суган алынды: Стригуновский, Шалот суган. Утырту өчен кара туфрак файдаланылды. Суган туфракның уңдырышлылыгына, ә шытып чыгу вакытында дымлылыкка бик таләпчән. Шуның өчен су сибү режимы  2 көнгә 1 тапкыр  итеп билгеләнде. Шулай ук суганның үсүенә яктыллыкның тәэсирен билгеләү өчен бер савытны кояш төшә торган, икенчесен кояш төшми торган бүлмәгә куйдым. Өченче тәҗрибә өчен савытларны үзем ясадым.
[image: image3.jpg]


            
Биометрик үлчәүләрне суган үсеп чыккач һәр  5 көн аша үткәрдем. 
     [image: image4.jpg]

Аэрация ысулы белән үстерү өчен савытны мин үзем ясадым. Ул җайланма  “Луковое счастье” дип атала. Аның турында бик күп реклама да бирәләр.

[image: image6.jpg]: i ¢ e |’ .
] Jprom B d . e dls it

i\‘”j ! WS b N
4 s $ 1 oad ey ”: 5‘-

- O N R NS




           [image: image7.jpg]



Ә туфракта үстерү өчен савытны мин интернеттан күрдем. Ул мине күп суган сыйдырышлылыгы һәм әз урын биләп торуы ягыннан җәлеп итте. Мин аны да сынап карарга булдым.

2.1. Суганның ике төрле сортын өйрәнү.
Үсемлекләр 2013 елның 10 нчы   февралендә утыртылды.                                                                                            
	Үсемлекнең сорты
	Үсемлекнең  

шытуы  


	Иң озын 

яфрак 

үлчәме 

шт. 
20.02.
	Яфраклар саны 
шт. 

20.02.


	Иң озын 

яфрак 

үлчәме 

шт. 

25.02
	Яфраклр 
саны 
шт. 

25.02.


	Иң 

озын 

яфрак 

үлчәме 

шт. 

2.03
	Үсемлекнең

 массасы

	Стригуновский сорты
	15.02.
	5 см
	8
	32 см
	10
	38см
	20г

	Шалот-суган
	18.02.
	1см
	13
	15 см
	18
	20см
	8г


Ике төр суганның үсү күрсәткечләре:

Стригуновский сортлы суганның яфраклар саны азрак, ләкин тизрәк үсә, яфраклары озынрак. Шалот суганның яфраклар саны күбрәк, ләкин кыскарак.  Кайсысы сорт уңышлырак икәнен  болай билгеләве кыен булганга күрә мин һәр сорттан алынган уңышны үлчәп карарга булдым.  
Күзәтүләрдән күренгәнчә, Стригуновский сортлы суган тизрәк тишелеп чыкты,  тизрәк үсте һәм мулрак уңыш бирде. Шалот суганның яфраклар саны күбрәк булса да уңышы азрак булды. 
2.2. Суганның үсүенә яктылык тәэсирен өйрәнү.
Үсемлекләр 2013 елның 10 нчы   февралендә утыртылды.                                                                                            
	Үсү тирәлеге
	Үсемлекнең шыту вакыты
	Яфраклар саны 
шт. 

20.02
	Яфракларның

озынлыгы

25.02.

	
	Стригуновский
	Шалот
	Стригуновский
	Шалот
	Стригуновский
	Шалот

	Якты бүлмә 
	15.02
	18.02.
	8шт
	13шт
	32 см
	15см 

	Караңгы бүлмә
	18.02
	23.02
	6шт
	10шт
	29см
	11см


          Стригуновский сортлы суганның  якты бүлмәдәгесе беренчерәк  тишелеп чыкты.

Стригуновский сортлы суганның караңгы  бүлмәдәгесе 3 көнгә соңрак тишелеп чыкты.

Шалот суган ике төрле шартта да стригуновский сортыннан 3 көн аерма белән соңрак  тишелеп чыкты.    Бу вакытта инде  Стригуновский сортлы суганның 8 кыягы бар иде.
        Якты бүлмәдәге суганнар тизрәк тишелеп чыкты һәм куәтлерәк үсте. Караңгыга куйган суганнарның үсү аермасы 4-5 көн.    Димәк,  кояш яктысы төшкән бәлмәдә суган тизрәк тишелеп чыга, тизрәк һәм куәтлерәк үсә. Кояш яктысы төшмәгән бүлмәдәге суганнарның үсүе акрынрак бара.

2.3. Суганны үстерү ысулларының нәтиҗәлелеген билгеләү .
Үсемлекләр 2013 елның 10 нчы   февралендә утыртылды.                                                                           
	Үстерү            ысуллары
	Үсемлекнең 

шытып чыгу вакыты
	Шытып чыкканда яфраклар саны
	Үсемлектә иң озын яфракның үлчәме

(20.02.13)
	Яфраклар саны

(20.02.13)
	Үсемлектә иң озын яфракның үлчәме

(25.02.13)
	Яфраклар саны

(25.02.13)
	Бер үсемлектән алынган  уңыш

	Көпшәк туфракта


	14.02
	3
	19
	10
	38
	14
	20г

	Суда үстерү ысулы
	20.02
	3
	2
	6
	10
	11
	12г

	Аэрация ысулы
	15.02
	4
	15
	10
	29
	14
	18г

                 Күзәтүләрдән күренгәнчә,  көпшәк туфракта һәм аэрация ысулы  белән үстерелгән суганнар күбрәк уңыш бирде.                                         
    ЙОМГАКЛАУ.                                                                  

Үземнең эзләнүләргә нәтиҗә ясыйм.  
1. Шалот суганы Стригуновский сорты белән чагыштырганда күбрәк кыяк бирер дигән гепотеза расланды,
2. Якты бүлмәгә куелган суганнар беренчерәк тишелер дигән гепотеза расланды; 
3. Аэрация ысулы белән үстерелгән суганның кыска срокта күбрәк уңыш бирер дигән гепотеза расланды.                                                                                                

Сыйныфташларыма үстерү өчен Стригуновский сортлы суганны тәкъдим итәр идем. Шулай ук миңа аэрация ысулы белән һәм савытка тишекләр ясап анда суганны күпләп үстерү ысулы бик ошады. Мин аны иптәшләремә дә өйрәтәчәкмен! Мин өй шартларында яшел кыяк өчен суган үстерүне кирәк дип саныйм, чөнки суганда кышын организм өчен җитешмәгән  А, В, С витаминнары, фитонцидлар һәм минераль матдәләр бик күп. Яшел суган белән бизәгән салатлар тәмлерәк була һәм үзләренә тартып тора. Ә минем тәҗрибә өчен үстерелгән суган да кулланучысыз калмады. Мин аны мәктәпкә алып бардым  һәм ашханәгә тапшырдым. Шулай ук үстерелгән суганга әни дә бик шатланды.  Хуш исле яшел суган әни пешергән һәрбер ризыкны тагын да тәмлерәк һәм файдалырак итте.   

Ашларыгыз тәмле, үзегез сау-сәламәт булыгыз!
МӘГЪЛҮМАТ АЛУ ҺӘМ ИЛЛЮСТРАЦИЯ ЧЫГАНАКЛАРЫ  :
Әдәбият:

1. Евстигнеев Г.М., Лившиц Ю.А., Сингаевский О.Н. Тайны продуктов питания.- Москва, Изд-во «Пищевая промышленность», 1972.

2. Реуцков Н.И., Корытько А.П., Плешакова Н.И. Лук от семи недуг. – Волгоград: Ниж.-Волж. кн. изд-во, 1987.- 96 с.

3. Бакчачы, яшелчәче һәм умартачы календаре.  А.С.Девятков, А.И.Макаревич.  Изд-во «Казан», 1993. 77б.

4. Ханова М.С. Что такое. Кто такой. Детская энциклопедия. – Москва, Изд-во «АСТ,Астрель», 2007. - 480 с. 
Интернеттагы сайтлар:

1. www.eda-server.ru   

2. www.zestroy.ru 

Иллюстрацияләр:

1. http://www.lenagold.ru/ssylky/link.html#011
2. Шәхси архивтан фотолар.
Өстәлмә № 1

АНКЕТА
1) Сез суганның витаминнарга бай һәм бик кирәкле ашамлык икәнлеген беләсезме? (әйе, юк)

2) Сез суганның дару үләне икәнен һәм дәва өчен кулланылганын беләсезме? (әйе, юк)
3) Сез суганны чи килеш ашыйсызмы?  (әйе, юк-беркайчан да)

4)       Сез кышын өйдә яшел кыяк өчен суган үстершсезме?
Өстәлмә №2
Суганнан әзерләргә мөмкин булган блюдалар

   Башлы суган салаты. 
Моның өчен 15 грамм укроп, 50 грамм суган һәм 10 грамм үсемлек мае, тоз кирәк. Суганны кайнаган суда пешекләп, боҗралап турарга һәм ваклап туралган укроп, петрушка, тоз, үсемлек мае белән кушып табынга чыгарырга. 

Яшел суган, тузганак һәм кычыткан салаты 
40 грамм суган, 30 грамм кычыткан, 50 грамм тузганак яфрагын вак итеп турап тозларга кирәк. Аннары әлеге катнашмага тәменә карап лимон кислотасы сибеп, үсемлек мае белән болгатырга. 

Яшел суган һәм кабактан йомырка тәбәсе. 5 йомырка, 2 аш кашыгы туралган яшел суган, 200 грамм кабак, ярты стакан сөт, 2 аш кашыгы үсемлек мае, тоз, борыч кирәк. Йомырка, сөт, тоз, борыч, туралган кабакны бертөрле массага әйләнгәнче миксер белән вакларга. Әзер катнашманы табага салып 15-20 минутка кызу мичкә куярга. Соңыннан йомырка тәбәсе өстенә яшел суган сибәргә. 

Яшел суган һәм чикләвек салаты. Вак итеп туралган 200 грамм яшел суганга вакланган 10 грамм әстерхан чикләвеге салырга кирәк. Әлеге катнашманы 2 аш кашыгы үсемлек маенда күпертелгән майонез белән болгатырга. 

Яшел суган һәм кычыткан пастасы. 100 грамм эремчек, 100 грамм брынза, 2 аш кашыгы майонез, 3 аш кашыгы туралган яшел суган һәм кычыткан әзерләп куегыз. Эремчеккә уылган брынза, майонез, кычыткан һәм яшел суганны кушарга. Пастаны ипигә ягып, аның өстенә помидор яки зәйтүн куеп ашарга мөмкин. 

Маринадланган суган.      Моның өчен суган, лимон һәм кызыл борыч кирәк. Рассол әзерлибез: 1 литр суга 100 грамм ши¬кәр, 30 грамм тоз һәм 0,25 литр 8 процентлы уксус салабыз. Кирәкле тәмләткечләр: лавр яфрагы, бер чеметем горчица орлыгы, 1 сарымсак төше. Уртача суганнарны сайлап алып, чис¬тартканнан соң, суда кайнатырга. Суга лимон суы салырга. Киптерелгән суганны, тәмләткечләр һәм кызыл борычны банкаларга салырга. Кайнар рассол белән тутырып, банкаларга ябарга. 

_1424203926.xls
Диаграмма1

		Сез суганның файдалы үсемлек икәнен беләсезме?		Сез суганның файдалы үсемлек икәнен беләсезме?		Сез суганның файдалы үсемлек икәнен беләсезме?

		Сез суганның дәва өчен кулланылганын  беләсезме?		Сез суганның дәва өчен кулланылганын  беләсезме?		Сез суганның дәва өчен кулланылганын  беләсезме?

		Сез суганны чи килеш ашыйсызмы?		Сез суганны чи килеш ашыйсызмы?		Сез суганны чи килеш ашыйсызмы?

		Сез суганны өйдә кыяк өчен үстерәсезме?		Сез суганны өйдә кыяк өчен үстерәсезме?		Сез суганны өйдә кыяк өчен үстерәсезме?



1-2 сыйныфта 9 укучы

3 сыйныфта 3 укучы

4 сыйныфта 5 укучы

9

3

5

7

3

5

5

2

4

5

1

2



Лист1

				1-2 сыйныфта 9 укучы		3 сыйныфта 3 укучы		4 сыйныфта 5 укучы

		Сез суганның файдалы үсемлек икәнен беләсезме?		9		3		5

		Сез суганның дәва өчен кулланылганын  беләсезме?		7		3		5

		Сез суганны чи килеш ашыйсызмы?		5		2		4

		Сез суганны өйдә кыяк өчен үстерәсезме?		5		1		2

				Для изменения диапазона данных диаграммы перетащите правый нижний угол диапазона.






_1424505206.xls
Диаграмма1

		шытып чыгу (дата)		шытып чыгу (дата)		шытып чыгу (дата)

		шытып чыкканда яфраклар саны (шт)		шытып чыкканда яфраклар саны (шт)		шытып чыкканда яфраклар саны (шт)

		20.02.13 иң озын яфракның үлчәме (см)		20.02.13 иң озын яфракның үлчәме (см)		20.02.13 иң озын яфракның үлчәме (см)

		20.02.13 яфраклар саны		20.02.13 яфраклар саны		20.02.13 яфраклар саны

		үсемлекнең уңышы (г)		үсемлекнең уңышы (г)		үсемлекнең уңышы (г)



көпшәк туфракта

суда

аэрация белән

14

20

15

3

3

4

19

2

15

10

6

10

20

12

18



Лист1

				көпшәк туфракта		суда		аэрация белән

		шытып чыгу (дата)		14		20		15

		шытып чыкканда яфраклар саны (шт)		3		3		4

		20.02.13 иң озын яфракның үлчәме (см)		19		2		15

		20.02.13 яфраклар саны		10		6		10

		үсемлекнең уңышы (г)		20		12		18

				Для изменения диапазона данных диаграммы перетащите правый нижний угол диапазона.






